
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

Karlibayeva Raya Xojabayevna – iqtisodiyot fanlari 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 

Yunusov Mansur Abdullayevich – filologiya fanlari 
nomzodi; 

nomzodi, dotsent; 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 

xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Bugungi raqamli iqtisodiyot rivojlanayotgan bir asrda sud tizimi ham yildan 

yilga takomillashtirilib borilyapti. Voyaga yetmaganlar bilan bogʻliq ishlarni fuqarolik ishlari 

boʻyicha sudlarda koʻrilishida prokurorning ishtiroki bilan bogʻliq boʻlgan oʻzgarishlar ham 

ilgariga qaraganda yetarlicha oʻzgarmagan boʻlsada, umuman fuqarolik protsessida 

prokurorning ishtiroki bilan bogʻliq qonun hujjatlariga oʻzgartirish va qoʻshimchalar 

kiritilmoqda.  

Fuqarolik ishlari boʻyicha sudlarda prokurorning ishtiroki aynan ushbu sudlar 

tomonidan chiqariladigan har bitta hal qiluv qarorlari, ajrimlari, qarorlari va buyruqlarining 

qonuniyligi va ularning qanchalik darajada Oʻzbekiston Respublikasi Konstitutsiyasi va 

qonunlariga toʻgʻri kelishi ustidan nazoratni amalga oshirishida yaqqol koʻzga tashlanadi va 

sudda odil sudlovga koʻmaklashuvchi shaxs sifatida eʼtirof etiladi.  

Tadqiqot natijalari. Voyaga yetmaganlar bilan bogʻliq ishlarni fuqarolik sudlarida 

koʻrishda prokurori ishtiroki bu- prokurorning aynan voyaga yetmaganlar bilan bogʻliq 

fuqarolik ishlarini yuritishda ishda ishtirok etuvchi shaxs sifatida eʼtirof etilib, sudda oʻz huquq 

va erkinliklarini va qonuniy manfaatlarini shaxsan himoya qilish imkoniyatiga ega boʻlmagan 

voyaga yetmagan shaxslarning buzilgan huquqlarini, erkinliklarini va qonuniy manfaatlarini 

himoya qilish uchun ariza bilan murojaat qilishi. Bundan tashqari alohida Fuqarolik protsessual 

kodeksida belgilab qoʻyilgan asoslarda va shakllarda bevosita fuqarolik sudlaridagi voyaga 

yetmaganlar bilan bogʻliq ishlarda ishtirok etishi va oʻz fikrini bildirishi, sud hujjatlarining 

noqonuniyligi, asosliligiga shubha tugʻilgan taqdirda yuqori instansiya sudlariga prokuror 

nazorat hujjatlaridan biri hisoblangan protest bildirish huquqi demakdir.  

Oʻzbekiston Respublikasining “Prokuratura toʻgʻrisida” gi qonunining 4-moddasida 

aynan prokuratura organlarining asosiy yoʻnalishlari belgilangan boʻlib, bu yoʻnalishlardan 

bittasi- prokuratura organlari xodimlarining sudlarda fuqarolik ishlarini, maʼmuriy 

huquqbuzarliklar toʻgʻrisidagi ishlarni hamda iqtisodiy nizolarni koʻrishda ishtirok etishidir.  

Shu bilan birga, Oʻzbekiston Respublikasining “Prokuratura toʻgʻrisida” gi qonunning 

33-moddasida “Fuqarolarning, korxonalar, muassasalar va tashkilotlarning huquqlari hamda 

qonuniy manfaatlari sud yoʻli bilan samarali himoya qilinishini taʼminlash maqsadida barcha 

instansiya sudlarida ishlar koʻrilayotganda prokuror qonunda belgilangan tartibda ishtirok 

etadi. Prokuror sudda dalillarni tekshirishda ishtirok etadi, qonunning qoʻllanishi xususida oʻz 

fikrini bildiradi [1]. 

Ishlar sudlarda koʻrilayotganda ishtirok etayotgan prokurorning vakolatlari protsessual 

qonunlar bilan belgilanadi”. 

Shuningdek, amaldagi Oʻzbekiston Respublikasi Oila kodeksining 67-moddasi 2-

qismida hamda Oʻzbekiston Respublikasining “Bola huquqlarining kafolatlari toʻgʻrisida”gi 

Qonunning 11-moddasi 1-2-qismlarida “Har bir bolaga uning huquqlari, erkinliklari va 

qonuniy manfaatlarini sud orqali himoya qilish, davlat organlarining, fuqarolar oʻzini oʻzi 

boshqarish organlari va nodavlat notijorat tashkilotlarining qonunga xilof qarorlari, ular 

mansabdor shaxslarining gʻayriqonuniy harakatlari (harakatsizligi) ustidan sudga shikoyat 

qilish huquqi kafolatlanadi. 

Bolaning huquqlari, erkinliklari va qonuniy manfaatlarini himoya qilish uning ota-onasi, 

ota-onasining oʻrnini bosuvchi shaxslar, qonunda nazarda tutilgan hollarda esa vasiylik va 

homiylik organi, prokuror, sud tomonidan amalga oshiriladi. Bolaning huquqi va qonuniy 

manfaatlarini himoya qilish uning ota-onasi (ularning oʻrnini bosuvchi shaxslar), ushbu 

Kodeksda nazarda tutilgan hollarda esa vasiylik va homiylik organi, prokuror va sud tomonidan 

amalga oshirilishi belgilangan [2]. 

Shuni ham aytish joizki, amaldagi Fuqarolik protsessual kodeksining 50-moddasi 3-

qismida “Agar fuqaro sogʻligʻining holati, yoshi yoki boshqa sabablarga koʻra sudda oʻz 

huquqlari, erkinliklari va qonuniy manfaatlarini shaxsan himoya qilish imkoniyatiga ega 

boʻlmasa, prokuror fuqaroning buzilgan huquqlari, erkinliklari va qonuniy manfaatlarini 

himoya qilish uchun ariza bilan sudga murojaat etish huquqiga ega” [3].-deb qayd etilgan. 

Prokuror fuqarolik protsessida amaldagi Oʻzbekiston Respublikasining Fuqarolik 

protsessual kodeksining 51- moddasida prokurorning protsessual huquq va majburiyatlari 

[3] keltirib oʻtilgan. Xususan, sudga voyaga yetmaganlarning buzilgan huquq va manfaatlarini 

himoya qilish maqsadida daʼvo ariza (ariza) bergan prokuror daʼvogarning barcha protsessual 

huquqlaridan foydalanadi. Yaʼni daʼvogarning maxsus protsessual huquqlaridan foydalanadi 

ular quyidagilardir: 

- daʼvogar rozi boʻlgan taqdirda daʼvo asosi talablari yoki predmetini oʻzgartirishga; 

- qoʻshimcha talablar taqdim etishga; 

- daʼvo talablarining miqdorini oshirishga yoki kamaytirishga; 

- daʼvo talablari boʻyicha sudga tushuntirish berishga; 

- ish mazmuni yuzasidan, sud muhokamasida kelib chiqqan ayrim masalalar boʻyicha oʻz 

fikrini bayon etishga; 

- daʼvogarning roziligidan qatʼi nazar daʼvodan toʻliq voz kechish yoki qisman voz 

kechish va hokazolar.  

Huquqiy demokratik rivojlangan davlatni barpo qilish uchun qonun ustuvorligini aynan 

sudlarda taʼminlashda, qonunlarning aniq va ogʻishmay bajarilishida, voyaga yetmagan 

shaxslarning qonun bilan qoʻriqlanadigan buzilgan huquqlari va manfaatlarini himoya 

qilishdek muhim vazifani amalga oshirishda prokuratura organlarining vakolatiga berilgan 

Oʻzbekiston Respublikasining Fuqarolik protsessual kodeksida nazarda tutilgan protsessual 

huquqlar fuqarolik protsessida prokuror ishtirokining yuksakligidan dalolat beradi.   

Shuni ham taʼkidlash lozimki, bugunki oilaviy mojarolar va kelishmovchiliklar sababli 

kelib chiqayotgan holatlar tufayli Oʻzbekistonda nikohlar kamayib, ajrimlar ortib bormoqda. 

Oʻzbekistonda 2025-yilning yanvar–iyun oylarida 23,3 mingta nikohdan ajralish [4] holati 

qayd etilgan. Bu 2024-yilning mos davriga nisbatan 800 taga koʻpligi maʼlum boʻldi.  2025-

yilning birinchi yarmida 95,3 mingta nikoh qayd etilgan, bu oʻtgan yilning shu davriga 

nisbatan 2,1 mingtaga kamaygan . 

Binobarin, 2024-yilning birinchi yarim yilligida sudlarda bolani oilaga farzandlikka 

olish bilan bogʻliq 2701 ta ish koʻrilgan, undan 2543 ta daʼvo arizasi qanoatlantirilgan. Yoki, 

2024-yilning birinchi yarim yilligida fuqarolik ishlari boʻyicha sudlar tomonidan bolani oilaga 

farzandlikka olish bilan bogʻliq 2701 ta ish koʻrilgan. Undan 2543 ta daʼvo arizasi 

qanoatlantirilgan. Mazkur daʼvo arizalariga muvofiq asrab olingan bolalarning umumiy soni 

mavjud emas. 2023-yil mobaynida esa shu toifadagi 5359 ta ish koʻrilib, tamomlangan. Shundan 

5011 ta daʼvo ariza qanoatlantirilgan [5]. 

Yoki, oxirgi 3 yilda 2 ming 72 nafar shaxs sudlar tomonidan ota-onalik huquqidan 

mahrum qilingan. Shundan 1 ming 777 nafari, yaʼni 86 foizi ota-onalik majburiyatlarini 

bajarishdan bosh tortganligi uchun javobgarlikka tortilgan [6]. 

Yuqoridagi, nikohdan ajralishlar, ota-onalik huquqlaridan mahrum qilinishlar, 

farzandlikka olish kabi ishlarning fuqarolik sudlarida koʻrib bunday ishlarning hal qilinishi 

oqibatda nechtadan-nechta voyaga yetmaganlarning ota-onasi, yaqin qarindoshlari bilan 

yashash huquqidan, ular bilan uchrashib turish, ularning oilada tarbiya olish, ularning merosiga 

boʻlgan huquqlaridan, va boshqa shaxsiy va shaxsiy nomulkiy, mulkiy xususiyatdagi 

huquqlarining amalda biroz cheklanishiga sabab boʻlmoqda.  

Lekin aslini olganda, bola huquqlari ularning manfaatlari har doim davlat siyosati va 

xalqaro darajada boʻlib kelgan. 

Sababi, Mamlakatimizda 2023-yil 30-aprel kuni oʻtkazilgan referendumda yangi 

tahrirdagi Oʻzbekiston Respublikasi Konstitutsiyasi qabul qilinib, u Yangi Oʻzbekiston 

strategiyasini amalga oshirishning siyosiy-huquqiy asoslarini yaratib, milliy davlatchilik 

taraqqiyotining tarixiy muhim bosqichida davlat va jamiyatni yanada rivojlantirishning ustuvor 

yoʻnalishlarini belgilab berdi. 

Bu borada bolaning huquq va erkinliklarini hamda qonuniy manfaatlarini taʼminlash va 

kafolatlash yangi Konstitutsiyada mustahkamlanishi, bu masala davlat darajasiga 

koʻtarilganligini yaqqol isbotidir. Jumladan, Bosh qomusimizning 44-moddasiga asosan bolalar 

mehnatining bolaning sogʻligʻiga, xavfsizligiga, axloqiga, aqliy va jismoniy rivojlanishiga xavf 

soluvchi, shu jumladan taʼlim olishga toʻsqinlik qiluvchi har qanday shakllari taqiqlandi. 

Shuningdek, ilk bor Konstitutsiyaning 50-moddasida taʼlim tashkilotlarida alohida taʼlim 

ehtiyojlariga ega boʻlgan bolalar uchun inklyuziv taʼlim va tarbiya taʼminlanishi alohida 

mustahkamlandi. Eng muhimi. yangi Konstitutsiyaga Oila, bolalar, Yoshlar deb nomlangan 

yangi bob kiritilib, unda bolalarning maqomi yanada kuchaytirildi. 

Xususan, Bosh qomusimizning 77-modasida ota-onalar va ularning oʻrnini bosuvchi 

shaxslar oʻz farzandlarini voyaga yetgunga qadar boqishi, ularning tarbiyasi, taʼlim olishi, 

sogʻlom, toʻlaqonli va har tomonlama kamol topishi xususida gʻamxoʻrlik qilishga majburdirlar. 

Mazkur moddada davlat va jamiyat yetim bolalarni hamda ota-onasining vasiyligidan mahrum 

boʻlgan bolalarni boqishni, tarbiyalashni, ularning taʼlim olishini, sogʻlom, toʻlaqonli va har 

tomonlama kamol topishini taʼminlanishi ham belgilab qoʻyilgan. 

Asosiy qonunimizning 78-moddasida esa bolaning huquqlari, erkinliklari va qonuniy 

manfaatlarini taʼminlash hamda himoya qilish, uning jismoniy, aqliy va madaniy jihatdan 

toʻlaqonli rivojlanishi uchun eng yaxshi shart-sharoitlarni yaratish davlatning majburiyati 

ekanligi alohida koʻrsatilgan. 

Mamlakatimizda bolalarga gʻamxoʻrlik qilish, ularni doimo qoʻllab-quvvatlash, 

huquqlarini himoya qilishga davlat siyosati darajasida katta eʼtibor qaratilayotgani bejiz emas. 

Chunki yurtimizda bolalar hayotimiz davomchilari, kelajagimiz vorislari sifatida qadrlanib, 

mamlakatning katta xazinasi hisoblanadi [7; 2-3-b.].   

Shuningdek, Oʻzbekiston Respublikasi Oliy Majlisining Bola huquqlari boʻyicha vakili 

(Bolalar ombudsmani) toʻgʻrisidagi 29.02.2024-yilda qabul qilingan normativ-huquqiy hujjat 

bugungi voyaga yetmaganlarga nisbatan uning ota-onalari tomonidan qilinayotgan moddiy, 

maʼnaviy, jismoniy, psixologik  zoʻravonliklarning oldini olish va ularning huquqlarini himoya 

qilish davlat darajasida ekanligini anglatadi. 

Bugungi kunda sud va huquqni muhofaza qiluvchi organlar tizimda tubdan islohotlar va 

oʻzgarishlar olib borilayotgan bir paytda. Prokurorning fuqarolik ishlarini yuritishda ishtirok 

etishi, shuningdek fuqarolik sudlariga fuqarolarning va tadbirkorlarning huquqlari va qonuniy 

manfaatlarini sudda himoya qilish boʻyicha prokuror tomonidan kiritilayotgan daʼvo arizalari 

soni va  fuqarolik sud ishlarini koʻrish boʻyicha chiqarilayotgan noqonuniy sud hal qiluv 

qarorlari, ajrimlar, buruqlar ustidan protest shikoyatlarini keltirishi ilgarigi yillarga qaraganda 

ancha oshgan va bugunki kunda kiritilgan protestlar orqali oʻzgartirilgan va bekor qilingan sud 

hujjatlari ham anchaginani tashkil qiladi. 

Sud statistikasiga nazar tashlaydigan boʻlsak, 2023-yilning dastlabki 6 oyida, sudlarda 

prokuror ishtirokini taʼminlash maqsadida: 

-34mingta jinoyat, 6 mingta fuqarolik va iqtisodiy hamda 5 mingta maʼmuriy ishlarning 

sudlarida prokuror ishtiroki taʼminlangan; 

-prokurorlar protesti asosida jinoyat ishi boʻyicha sudlarning 1 ming 338 nafar shaxsga 

nisbatan qarorlari, shuningdek fuqarolik sudlarining 127 ta, iqtisodiy sudlarning 79 ta va 

maʼmuriy sudlarning 240 ta qarorlari qonunga muvofiqlashtirilgan” [8;1-b]. Oʻzbekiston 

Respublikasi Bosh Prokurori Nigʻmatilla Yoʻldoshev tomonidan 06.12.2023 berilgan 

maʼlumotga asosan, “Sudlarda jinoiy, fuqarolik, maʼmuriy va iqtisodiy ishlar koʻrilishida 

fuqarolar huquq va erkinliklarini himoya qilishga alohida eʼtibor qaratilmoqda. Xususan, 

sudlarda qariyb 80 mingta ishning koʻrilishida prokuror ishtiroki taʼminlangan”. Vaholanki, bu 

koʻrsatkich 2021-yildaggiga qaraganda ancha oshgan. Chunki, 2021-yil yakuni boʻyicha 

Sudlarda ishlar korilishida prokuror vakolatlarini taminlash maqsadida: 

- 47.755 ta jinoyat, 9.899 ta fuqarolik, 3.387 ta iqtisodiy hamda 11.850 ta ma’muriy 

ishlarning sudlarda ko‘rilishida prokuror ishtiroki ta’minlangan; 

- prokurorlar protesti asosida jinoyat ishlari boyicha sudlarning 2.144 nafar shaxsga 

nisbatan qarorlari, shuningdek fuqarolik sudlarining 268 ta, iqtisodiy sudlarning 134 ta va 

maʼmuriy sudlarning 556 ta qarorlari qonunga muvofiqlashtirilgan [9; 1-b]. 

Statistikalardan koʻrish mumkinki, har bitta farzandlikka olish, ota-onalik huquqidan 

mahrum qilish kabi ishlarda qanchalik voyaga yetmaganlarning huquqlarini prokuror 

tomonidan himoya qilinishi oqibatida sudlarda bu bilan bogʻliq ishlar boʻyicha asosli, 

adolatli va qonuniy qarorlar qabul qilinishiga erishilgan. 

Voyaga yetmaganlar bilan bogʻliq ishlarni fuqarolik ishlari boʻyicha sudlarda koʻrishda 

prokuror ishtirokini takomillashtirishning dolzarbligini huquqiy statistikalar bilan yoritib 

berish muhim masaladir. Prokurorning ushbu turdagi ishlardagi ishtiroki bolalarning huquq va 

manfaatlarini himoya qilishda davlatning asosiy kafolatlaridan biri hisoblanadi. 

Oʻzbekiston Respublikasi Konstitusiyasining 49-moddasida har kimning malakali 

yuridik yordam olish huquqi kafolatlangan. Shuningdek, Oʻzbekiston Respublikasining 

Fuqarolik protsessual kodeksining 51-moddasida voyaga yetmaganlarning huquqlarini himoya 

qilish masalalariga alohida eʼtibor qaratilgan. Xususan, FPKning 50-moddasiga koʻra, prokuror 

bolalarning qonuniy manfaatlarini himoya qilish maqsadida fuqarolik ishlari boʻyicha sud 

jarayonlarida ishtirok etish huquqiga hamda agar fuqaro sogʻligʻining holati, yoshi yoki boshqa 

sabablarga koʻra sudda oʻz huquqlari, erkinliklari va qonuniy manfaatlarini shaxsan himoya 

qilish imkoniyatiga ega boʻlmasa, prokuror fuqaroning buzilgan huquqlari, erkinliklari va 

qonuniy manfaatlarini himoya qilish uchun ariza bilan sudga murojaat etish huquqiga ega 

ekanligi qayd qilingan.  

Fuqarolik sudlarida ish yuritilishida prokurorning asosiy vazifasi — bolaning 

manfaatlari uning ota-onalari yoki boshqa qonuniy vakillarining manfaatlari bilan ziddiyatga 

kirishi mumkin boʻlgan holatlarda, davlat nomidan bolaning eng yaxshi manfaatlarini himoya 

qilishdan iborat. 

Afsuski, Oʻzbekistonda prokurorlarning fuqarolik ishlari boʻyicha sudlarda, xususan, 

voyaga yetmaganlar bilan bogʻliq ishlarda ishtirokining samaradorligi, koʻlami va sifatini aniq 

koʻrsatuvchi ochiq va keng doiradagi statistik maʼlumotlar cheklangan. Shunday boʻlsa-da, 

mavjud umumiy statistik maʼlumotlar va tahliliy kuzatuvlar prokuror ishtirokini 

takomillashtirishning dolzarbligini quyidagi yoʻnalishlarda asoslab beradi: 

1.  Voyaga yetmaganlar bilan bogʻliq fuqarolik ishlarining oʻsish tendensiyasi: 

Oilaviy ajralishlar soni: Oʻzbekistonda soʻnggi yillarda ajrashishlar sonining ortib 

borishi (masalan, 2023-yilda 2022-yilga nisbatan ajrashishlar sonining oʻsishi) bolalarning 

yashash joyini belgilash, aliment undirish va ota-onalik huquqlarini amalga oshirish boʻyicha 

nizolarning koʻpayishiga olib kelmoqda. Bunday ishlarda bolaning manfaatlari koʻpincha ota-

onalarning shaxsiy nizolari ortida qolib ketadi. Prokuror ishtiroki bunday holatlarda bolaning 

eng yaxshi manfaatlarini taʼminlashda hal qiluvchi ahamiyatga ega. 

2. Farzandlikka olish va vasiylik masalalari: 

Ota-ona qaramogʻisiz qolgan bolalar soni, garchi unda pasayish kuzatilsa-da, 

farzandlikka olish va vasiylik yoki homiylikni belgilashga doir ishlarning hajmi ham 

yuqoriligicha qolmoqda. Bu turdagi ishlarda prokurorning ishtiroki bolaning kelajagi, uning 

shaxsiy va mulkiy huquqlarini himoya qilishda muhimdir. 

3.  Bola huquqlarining buzilishi holatlari: 

Ota-onalik huquqidan mahrum qilish yoki tiklash: Statistik maʼlumotlarga koʻra, ota-

onalik huquqidan mahrum qilish boʻyicha ishlar doimiy ravishda koʻrib chiqiladi. Bunday 

ishlarda prokurorning chuqur tahlili bolaning oila muhitidagi xavfsizligini va uning normal 

rivojlanishi uchun zarur shart-sharoitlarni taʼminlashda juda muhim. Prokurorning faol 

ishtiroki ota-onalik huquqidan asossiz mahrum qilish yoki aksincha, ota-onalik huquqlarini 

suisteʼmol qilgan va ota-onalik qilish huquqiga ega boʻlmagan shaxslarning asossiz ota-onalik 

huquqni tiklash holatlarining oldini oladi. 

Mol-mulkka oid nizolar: 

Nafaqat bugungi raqamli dunyoda, shuningdek oʻtgan asrlarda ham meros, uy-joy yoki 

bolaning nomida boʻlgan boshqa mol-mulklar boʻyicha nizolarda voyaga yetmaganlarning 

huquqlarini himoya qilish dolzarb masala boʻlib kelmoqda. Ota-onalar yoki boshqa yaqin  

qarindoshlarning bolaning mulkiy manfaatlariga zarar yetkazish holatlari uchrab turadi. 

Shuningdek, bugungi kunda ushbu sohada yetarlicha muammolar va xatoliklar mavjud 

boʻlib ular quyidagilardan iborat; 

Sud amaliyotidagi xatoliklar: 

Xususan, prokuror ishtirok etmagan yoki uning ishtiroki yuzaki boʻlgan fuqarolik ishlari 

boʻyicha sud qarorlarining keyinchalik yuqori instansiyalar tomonidan bekor qilinishi yoki 

oʻzgartirilishi holatlari prokuror ishtirokining sifatini oshirish zarurligini koʻrsatadi. Bunday 

bekor qilinishlar koʻpincha dalillarni toʻliq oʻrganmaslik, voyaga yetmaganlarning 

manfaatlarini yetarlicha hisobga olmaslik bilan bogʻliq boʻladi. Aniq statistika boʻlmasa-da, 

yuqori instansiya sudlarining har qanday qarorini bekor qilishda protsessual yoki moddiy 

huquq normalarining buzilishi aniqlanadi, bu esa prokuror nazoratining yetarli emasligidan 

dalolat berishi mumkin. 

Mutaxassislarning yetishmasligi: 

Fuqarolik ishlarida, xususan, voyaga yetmaganlar ishtirokidagi nizolarni koʻrishda 

prokurorlarning oila huquqi, bolalar psixologiyasi va pedagogikasi boʻyicha maxsus bilim va 

koʻnikmalarini oshirish zaruriyati mavjud. Bu boradagi statistik tahlillar prokuror kadrlarining 

ixtisoslashuvi va malakasini oshirish boʻyicha chora-tadbirlarning dolzarbligini koʻrsatadi. 

Xulosa va takliflar. Xulosa qilib aytganda, voyaga yetmaganlar bilan bogʻliq fuqarolik 

ishlarining fuqarolik sudlarida kundan kunga oʻsib borayotgani, bu toifadagi ishlarning bolalar 

hayotiga chuqur taʼsiri va sud amaliyotida uchrab turadigan kamchiliklar prokuror ishtirokini 

takomillashtirishning kechiktirib boʻlmas dolzarbligini tasdiqlaydi. Prokurorlarning bu 

boradagi faoliyatini kuchaytirish Oʻzbekistonda bola huquqlarining ishonchli himoyasini 

taʼminlashga xizmat qiladi. 

Voyaga yetmaganlar bilan bogʻliq ishlarni fuqarolik sudlarida koʻrishda  prokurorning 

vakolatini taʼminlash maqsadida prokuror sudlarning mustaqilligi va faqatgina qonunga 

boʻysunish tamoyiliga qatʼi rioya etib, fuqarolik ishlarini yurituvchi sudlar tomonidan odil 

sudlovni amalga oshirishga koʻmaklashadi va sud protsessida prokuror va advokatning tengligi 

tamoyilini buzmagan holda protsessda ish yuritadi. 

Yuqoridagi dolzarbliklarni hisobga olgan holda, prokuror ishtirokini 

takomillashtirish quyidagi yoʻnalishlarda amalga oshirilishi mumkin: 

1. Maxsus prokurorlarni tayinlash: Voyaga yetmaganlar bilan bogʻliq fuqarolik ishlari 

boʻyicha ixtisoslashgan prokurorlarni tayinlash va ularning malakasini oshirish. 

2. Huquqiy maʼlumot bazasini takomillashtirish: Prokurorlarga voyaga 

yetmaganlarning huquqlarini himoya qilish boʻyicha xalqaro va milliy qonunchilikdagi 

yangiliklar, sud amaliyoti haqida doimiy maʼlumotlar yetkazib berish. 

3. Tashabbuskorlikni oshirish: Prokurorlarning FPKning 51-moddasida koʻrsatilgan 

huquqlaridan yanada faol foydalanishini taʼminlash, xususan, oʻzining tashabbusi bilan nizolar 

yuzasidan xulosa berish tartibini kuchaytirish. 

4. Vasiylik va homiylik organlari bilan hamkorlikni kuchaytirish: Bolalarning 

manfaatlarini himoya qilishda vasiylik va homiylik organlari bilan o‘zaro ma'lumot 

almashinuvini va hamkorlikni yanada samarali tashkil etish. 

5. Nazorat va monitoring: Prokurorlarning voyaga yetmaganlar bilan bog‘liq fuqarolik 

ishlaridagi ishtiroki samaradorligini doimiy monitoring qilish va tegishli statistikalarni 

shakllantirish tizimini joriy qilish. 

